
हो जिससे अष्टकर्म स्वाहा हो जाए--ऐसी धूप पूजाके समय की भावना 

है। धूप चढ़ानेकी क्रिया और धूप तो जड़ है, पूजामें तृष्णाभाव घटाए 
उतना पुण्यभाव है। धर्मीको धर्मप्रभावगाका भाव आता है पस्तु 

वास्तवमें वह धर्म नहीं है। आत्मा शरीर एवं कर्मसे भिन्न है और विभावसे 

भी भिन्न है। ऐसी ग्रतीति होना वह धर्म है। शरीरसे धर्म होता है, कर्मोंकी 
मन्दतासे धर्म होता है--ऐसा माननेवालेको शरीर एवं कर्मकी रुचि है। 

आत्मा चैतन्य उपयोगमय है। शरीरादि प्रत्यक्ष भिन्न हैं। शरीर और 

कर्ममें चेतनाका प्रवेश नहीं है। आत्मा शरीरकों नहीं चलाता। शरीर जड़ 

है। जड़के द्रव्य-क्षेत्र-काल-भावमें आत्माके स्वचतुष्टयका अभाव है। 
चेतनाका अंश शरीरमें नहीं है, कर्मका अंश और शरीरका अंश चेतनामें 

नहीं है। चेतन और जड़ भिन्न हैं--ऐसा शास्त्र कहते हैं। वीतराग तो 

प्रत्यक्ष कहते हैं। साधारण मनुष्य भी कहते हैं कि शरीर और आत्मा भिन्न 
हैं, परन्तु वह तो कथन मात्र है। वे यथार्थ भेदज्ञान नहीं करते। 

चैतन्यमें जड़का प्रवेश नहीं है, वीतरागकी वाणी स्पष्ट-प्रत्यक्ष 

कहती है। मैं ज्ञानस्वरूप हूँ और ऐसे अनन्त शरीर छोड़े हैं ऐसा ख्यालमें 
आता है। यदि शरीर तेरा हो तो तुझसे पृथक्‌ क्‍यों होता है? शरीर पृथक्‌ 
होता है, इसलिए वह तेरा नहीं है। दर्शन-ज्ञान तेरा स्वभाव है, इसलिए 
तुझसे पृथक्‌ नहीं होता, इसलिए आत्मा ज्ञाता-द्रष्टा है और जानना-देखना 
ही तेरा उपयोग है। जड़में उपयोग नहीं है। शरीरकों शरीरकी खबर नहीं 
है। आत्माको अपनी और शरीरकी खबर पड़ती है। शरीर, कर्म 

अनुपयोगी हैं और स्वयं उपयोगी है,--ऐसा विचारने पर जड़-चेतनकी 
भिन्नताकी प्रतीति होती है। 

तथा राग-द्वेषादि परिणामोंमें रुके वह कर्मचेतना है, वह विकारी 

है। मिथ्यात्वादि भावमें चेतना परिणमति है, कर्म नहीं परिणमते। इसप्रकार 

अपने भावकर्मका विचार करना। णग-द्वेष, दया-दानादि भाव भी 

चिद्विकार होनेसे वे भावकर्म हैं। उनमें ज्ञाताद्रष्टा शक्ति रुक जाती है, 
इसलिए उसे कर्मचेतना कहते हैं। उसका आदर नहीं कसना। कर्मके     

कारण राग-द्वेष नहीं हैं। स्वयं रुकता है तो चिद्विकार होता है। स्वयं 
अपनेसे मलिन हुआ है, परसे मलिन नहीं हुआ। किसीने अथवा कर्मके 
उदयने विकार नहीं कराया है। 

अकेला ज्ञानप्रकाश आत्माका विलास है, उसे अज्ञानी सँभालता 

नहीं है। शास्त्रसे ज्ञान होगा आदि प्रकारसे मोह रखकर शास्त्रश्रवण करता 

है। स्वयं ज्ञान करे तो शास्त्रको निमित्त कहा जाता है यह बात नहीं 
समझता । तथा खबर है कि इस शरीरका अन्त होगा, लक्ष्मी, स्त्री, 

परिवार, पुत्र, पुत्री आदि भी नहीं रहेंगे; तथापि उनसे स्नेहभाव रखता है। 
प्रत्यक्ष भिन्न होने पर भी उनसे भेद ज्ञान नहीं करता। वृद्धावस्थामें पुत्र 

पालनपोषण करेंगे-ऐसी मान्यता होनेसे उन्हें अपना मानता है, उनसे 

स्नेहसम्बन्ध रखता है और अशुभभाव करके नरक गतिका बंध करता है। 

लक्ष्मी, पुत्रादि तो अनन्त दुःखके निमित्त हैं, तथापि उस दुःखके निमित्त 
कारणोंकों सुखका कारण मानता है। इसलिए परसे-विकारसे भेदज्ञान 

करके सुखके-आनन्दके साधनोंकी खोज करना। 

  

      हि     

आत्माके स्वरूपको आनन्दका कारण माने उसे अनुभवका ग्रकाश 
कहते हैं। परको सुखरूप मानना वह तो दुःखका कारण है। आत्मा 
शक्तिरूपसे ज्ञानादि अनन्तगुणोंका पिण्ड है, वही आनन्दका कारण है-- 
ऐसा न समझे और देव-गुरु-शास्त्रादि परपदार्थ सुखके कारण हैं--ऐसा 

जो मानता है वह मिथ्यात्वके कारण दुःख ही भोगता है; अपनी सहज 
शक्तिकों नहीं सँभालता | 

ज्ञानप्रकाशरूप मेरा उपयोग है, वही सदा मेरा स्वरूप है। मेरा 

स्वभाव सदा मुझमें है, उसका कभी वियोग हुआ ही नहीं है---ऐसी अनंत 
महिमाका भण्डार, अविकार सार मैं ही हूँ:---ऐसी दृष्टि करने पर दुर्निवार 

मोहका नाश होता है। ज्ञानप्रकाश मेरा स्वभाव है, आनन्द मेरा स्वभाव 

है और मेरा स्वभाव सदा मुझमें ही है, उसका कभी अभाव हुआ ही नहीं 

है-ऐसा चिन्तवन ज्ञानी निरन्तर करता है। शरीरका संयोग तो अल्पकाल 

रहता है, उसमें यदि आत्माका यथार्थ साधन नहीं करूँगा तो फिर कब 

करूँगा ? इसलिए आत्माका अनुभव करना ही कर्तव्य है।--ऐसा ज्ञानी 

जानता है। लोगोंको बाहरकी बातें तो जल्दी समझमें आ जाती हैं, लेकिन 

उनमें कोई सार नहीं है; इस तत्त्वको समझे बिना तीन कालमें उद्धार नहीं 

हो सकता। आत्मा ज्ञानस्वरूपी है, उसका निर्णय करना ही इस 

मनुष्यभवमें करने योग्य कार्य है। परपदार्थोंकी क्रिया आत्माकी नहीं है। 
वे पदार्थ तो आत्मासे भिन्न हैं और भिन्नरूप रहेंगे। आत्माका स्वभाव 

तो ज्योंका त्यों रहता है; उसका वियोग नहीं होता। पुण्य-पापके परिणाम 

भी एकरूप नहीं रहते, वे भी पलटते रहते हैं। 

अनन्त महिमाका भण्डार आत्मा अनन्तकालसे परमें सावधानी 

करता था, अब अपनेमें रहते हुए अपनी ही सावधानी इसका कर्त्तव्य है। 
पुण्य-पापकी भावना करना वह विषरूप है, इसलिए आत्माकी भावना- 

अनुपम आनन्दकी भावना करनी चाहिए। छोटेसे छोटा अंश जो जड़ 

परमाणु आदि हैं वे भी पर हैं; जड़ एवं अन्य जीव आत्मासे पर हैं, वे 
आत्माकी वस्तु नहीं हैं। आत्मा तो ज्ञान, दर्शन, चारित्रादि अनन्त गुणमय 

है, वही मेरा स्वरूप है। ज्ञानी एवं मुनि अनादि कालसे कहते आए हैं 
कि परपदार्थोंसे आत्माका कल्याण नहीं होता, परन्तु लोगोंकी समझमें यह 

बात नहीं आती। सिद्धगिरि हो अथवा साक्षात्‌ तीर्थंकर देव हों तो वे 
आत्मासे पर हैं, उनसे तीनकालमें आत्माका कल्याण नहीं होता। इसप्रकार 
अनन्तकालसे संत-मुनि कहते आए हैं। अपना कल्याण अपनेसे होता 

है ।--ऐसी भावना-रुचि करना ही कर्तव्य है। 

मैं दृष्टि द्वारा देखता हूँ, दर्शन द्वारा देखता हूँ और ज्ञान द्वारा जानता 
हूँ। आँखमें छिद्र नहीं है कि आत्मा छिद्र द्वारा देखे! नामकर्मकी संघात 
प्रकृतिका फल ऐसा है कि औदारिकादि शरीर छिद्र रहित बनते हैं, 
इसलिए शरीरमें छिद्र नहीं है कि जिसके द्वार आत्मा रूपको देखे, परन्तु 
आत्मा ज्ञान द्वारा जानता है। आत्मा आँख द्वारा नहीं देखता, किन्तु 
स्वयंसिद्ध आत्मा अपनी पर्यायसे जानता है और देखता है। इस शरीरका 
प्रत्येक अंश आत्मासे भिन्न है, इसलिए आत्मा उससे देखता-जानता नहीं 

है। ऐसी प्रतीति करे तो शरीरादि अपनेसे पर है ऐसा भासित हो और 
अनादिविभावदृष्टिका नाश हो। 

आत्मामें विभाव होता है वह ऊपरसे उत्पन्न हुआ भाव है, भीतरसे 
आया हुआ नहीं है। आत्मामें जो पुण्य-पापके भाव होते हैं वे सब 
ऊपर-ऊपर तैरते हैं, जिस प्रकार पानीमें तेल ऊपर तैर्ता है। वह विकार 

मेरे स्वभावमें नहीं है। भगवान आत्माका ज्ञान अनादिसे गुप्त हुआ है। भ्रम 
मिटने पर तथा गुप्त ज्ञाशशक्तिकी प्रतीति होने पर ज्ञान प्रगट होता है, 
शुद्ध-अशुद्ध दोनों दशाओंमें ज्ञान तो शाश्रत शक्तिसहित ही है और 
चिद्विकार तो क्रोधादिरूप होने पर होता है। अज्ञानसे क्रोध, मान, 
मायादि करे तो होते हैं। निविकार सहजभावसे स्वयं अपनेमें आचरण, 

विश्राम, स्थिरतारूप परिणमन करे तो विभाव मिटता है। जो पुण्य-पापके 

भाव होते हैं वे बाह्य हैं। शरीर, वाणी तो आत्माकी वस्तु नहीं है; परन्तु 
व्यवहारस्लत्रयके परिणाम भी बाह्य हैं, विकार हैं और अशुद्ध हैं। वे 
परिणाम अशुद्ध होनेसे आत्मा भी अशुद्ध होता है। यदि स्वयं बाह्य 
विकारमें न आए और उपयोगको तथा अपनी ज्ञायक शक्तिको जाननेमें 

रोके तो निजरूपमें स्थिर हो। चेतन-उपयोगकी पग्रतीति करते-करते, परसे 

स्वामित्व मिटाकर, स्वरूप स्वादमें वृद्धि होती जाए, तब शुद्ध उपयोग 

स्वस्समें पूर्ण विस्तारकों प्राप्त हो, वह कृतकृत्यपना है। 

इस जिनेन्द्रशासनमें स्थाद्वाद विद्याके बलसे निजज्ञानकलाको प्राप्त 

करके अनाकुल पदको अपना बना ले वह धर्म है। भगवान वीतरागके 

मार्गमें स्याद्वादसे आत्माके पूर्णस्वभावको ग्राप्त किया जाता है। स्याद्वाद 

अर्थात्‌ आत्मा आत्मामें हैं, निमित्तमें नहीं है, और निमित्त निमित्तमें है 
आत्मामें निमित्त नहीं है--यह स्यादवाद है। जिसे इसकी खबर नहीं है 
वह अज्ञानी परमें धर्म मानकर, हर्ष कर-करके भवमें भटकता है। आत्मा 

तो मानों कोई वस्तु ही नहीं है। शरीर, वाणी, पर एवं व्यवहार ही उसे 

भासित होते हैं। यहाँ तो कहते हैं कि ज्ञानी स्थाद्वादकलाको बराबर 
जानकर अपने अनाकुल स्वरूपको ग्राम करता है। 
  

यहाँ तात्पर्य यह है कि परका स्वामित्व सर्वथा छोड़कर 
स्वस्ससारस्वरूप शुद्ध उपयोग कये। राग-द्वेष विषय व्याधि है, उसे 
मिटा-मिटाकर परमपदको प्राप्त करो। 

“आत्मभ्रान्ति सम रोग नहिं, सदगुरु वैद्य सुजान; 

गुरु आज्ञा सम पथ्य नहिं, औषधि विचार ध्यान।'' 

अतीनद्द्रिय-अखण्ड-अतुल-अनाकुल सुखका अपने पदमें 

स्वसंवेदन प्रत्यक्ष at करो। सर्व संत मुनिजन पंचपरमगुरु 

स्वरूपानुभव करते हैं। जितने संत-भावलिंगी मुनि जैनदर्शनमें हुए हैं वे 

सब अनुभव करते हैं। सिद्ध अरिहंतादि पंच परमेष्ठी सब आत्मानुभव 
करते हैं। आत्मा अनाकुल आनन्दस्वरूप है, उसका उपभोग करना वह 

अनुभव है। ऐसा अनुभव पंचपरमगुरु करते हैं। आचार्य, मुनि आदिको 

अल्प आनन्द होता है और सिद्ध तथा अरि्हिंतको पूर्ण आनंद होता है, 

परन्तु वे सब आनन्दका ही अनुभव करते हैं। 

अरिन्तका लक्षण बाह्ममें समवसरण होना नहीं है। बाह्य वस्तुएँ 
तो इन्द्रादिकके भी होती हैं। समन्तभद्राचार्य कहते हैं :--भगवन्‌! मैं तो 
आपको सर्वज्ञदद एवं वीतरागदशा प्रगट हुई है, इसलिए अरिहंत मानता 

हूँ परन्तु बाह्य वैभवके कारण अरिहंत नहीं मानता। अरि्हितपद तो 

आत्माकी पर्याय है, अरिहंत पद कोई जड़की दशा नहीं है। वीतराग 

चिदानन्द दशा हुई वह अर्हितपद है। आप शरीरादिके स्वामी नहीं हैं, 
वाणीके कर्ता भी आप नहीं हैं, आपको किसीके प्रति राग-द्वेष नहीं हैं, 
आप तो वीतराग हैं। जितने आचार्य, मुनि हुए हैं वे सब स्वरूपानुभव 
करके हुए हैं। महान पुरुष जिस पथ पर चले हैं उसी पथ पर ज्ञानीका 

चलना कर्तव्य है। उनके मार्ग पर चलना वह अनन्तकल्याणका मूल है। 

चेतनामें एकाग्र हो तो वहाँसे अचल ज्ञानज्योति प्रगट होती है। 
एकदेश शुद्धदशा प्रगट करके ज्ञानद्वारमें ज्ञानलक्षणसे जाने। ज्ञानद्वास्में 

स्वरूपशक्तिको जानना। लक्षण ज्ञान और लक्ष्य आत्मा अपने ज्ञानमें 

भासित हो तब सहज आनन्द धाण प्रवाहित होती है, वह अनुभव है। 

सहज धारावाही निजशक्ति प्रगट करते-करते सम्पूर्ण व्यक्तता 

करता है तब यथावत्‌ जैसा तत्त्व है वैसा प्रत्यक्ष दृष्टिगोचर होता है। अब 
अज्ञानीकी बात करते हैं। देखो, जैसे कोई ठगविद्या द्वार कंकड़ोंको 

नीलम, हीरा, मोती बतलाए, झाड़ूँके तिनकेको सर्प बनाकर दिखाए-वह 

सच्चा नहीं है; वैसे ही आत्मा परमें सुख मानता है वह ठगविद्या है। परमें 
सुख, पैसेमें सुख, खान-पानमें सुख, शरीरमें सुख मानता है वह सब 

ठगविद्या है, सब मिथ्या है। 

TH अपनत्व मानता है, स्त्री-परिवार आदि मेरे हैं, वे मुझे सुखका 

कारण हैं--इस मान्यतासे जीव स्वयं अपनेको ठगता है। सुखका प्रकाश 
तो तेरी अनन्तशक्तिमें भरा पड़ा है, परमें कहीं भी सुख नहीं है--ऐसी 

दृष्टि कर, प्रतीति कर तो सुख होगा। आत्मा स्वयं कौन है और विकार, 

शरीरादि कौन हैं---उन्हें बराबर समझे तो अपने स्वरूपको ग्राप्त करे। यह 
बात बारम्बार कही जाती है, क्‍योंकि अज्ञानीने अनादिसे दृढ़ मिथ्यात्वकी 

गाँठ बाँध रखी है। दर्शनमोहके कारण नहीं, किन्तु अज्ञानीने स्वयं पक्की 
गाँठ बाँध रखी है, इसलिए स्वपदको भूला हुआ है। 

अब, भेदज्ञान-अमृतरस पिएे तब अनन्त गुणधाम अभिराम 

आत्माकी अनन्तशक्तिकी महिमा प्रगट हो। अनन्त परमाणु जड़ हैं, एक 

परमाणुसे दूसरे परमाणुकी क्रिया हो तो अनन्त परमाणु पृथक्‌-पृथक्‌ नहीं 
रहें; और निमित्तके कारण आत्मामें कुछ हो तो अजीव और जीव पृथक्‌- 
पृथक्‌ हैं ऐसा नहीं रहता। इसलिए जीव-अजीवकी भी यथार्थश्रद्धा नहीं 
रही। व्यवहार है इसलिए निश्चय ग्रगट होता है--ऐसा माने तो आखव 
और संवर दो तत्त्व भिन्न-भिन्न स्वतंत्र हैं--ऐसा भी नहीं माना। तथा 
कर्मके कारण विकार होता है, ऐसा माननेमें आए dl asia sik area 

दोनों पृथक्‌-पृथक्‌ नहीं रहते। इसप्रकार अज्ञानीको सात तत्त्वोंकी यथार्थ 

श्रद्धा नहीं होती। एक भी तत्त्वकी यथार्थ श्रद्धा करे तो भेदज्ञान हुए बिना 
नहीं रहे। जिसे भेदज्ञान होता है उसे आत्माका अनुभव होता है। वही 
सम्यग्दर्शन है। 

आत्मा परपदार्थकी क्रिया करे तो दो पदार्थ भिन्न-भिन्न नहीं रहते। 
दो वस्तुओंको भिन्न-भिन्न मानकर भेदज्ञान करे तो आत्मानुभव हो। 
'परपरिणामको दुःखधाम जानकर, परकी ग्रतीति मिटाकर स्वस्स करना। 

परकी दृष्टि करके अनादिसे दुःखका सेवन किया है, इसलिए sane 
दुःख हुए, परन्तु अब नरभव प्राप्त करके सत्संगसे तत्त्वविचारका काल 

मिला है तो अब स्वभाव दृष्टि करना योग्य है। सत्संगसे नरभवमें 

तत्त्वविचार करके, भवबाधाको टालना चाहिए। अनादि भवसन्तानकी 

बाधा करनेवाला जो परभाव उसका फिर वह सेवन नहीं करता; जिससे 

अखण्डित, अनाकुल, अविनाशी, अनुपम एवं अतुल दशारूप हुआ जाए 

उसी भावका ज्ञानी सेवन करता है और वही भाव सेवन करने योग्य है। 
es e ८ eee eee 

आत्माका शांत स्वभाव है। उसकी रुचि करके एकाग्रता करना 
वह अनुभव है। वर्तमान दशामें पुण्य-पाप होते हैं, उनकी रुचि छोड़कर 
स्वभावमें एकाग्र होना वह धर्म और अनुभवप्रकाश है। जगतका चारित्र 

झूठा ही बना है, उसे मोहवश नहीं जानता, विकार एवं परकी प्रीति करता 
है, इसलिए चारित्र झूठा बना है। पुण्य-पापरूप भाव पर्यायमें हैं परन्तु 

वे स्वभावमें अभावरूप होनेसे झूठ हैं। आत्माकी प्रतीतिके बिना सब 
झूठा है। परकी प्रीति नहीं छोड़ता इसलिए संसार है। मैं ज्ञान एवं 
आनन्दस्वरूप हूँ इसप्रकार स्व-स्वभावकी प्रीति करे तो परकी प्रीति न 

हो। आत्माका सम्यग्दर्शश कहो अथवा स्व-रसका सेवन कहो--वह 
एक ही है। पर्यायमें राग होता है परन्तु सम्यग्दृष्टि उसका आदर नहीं 
करते। पुण्य-पाप आकुलता है। अनाकुल शांत स्वभावकी प्रीतिमें पुण्य- 

पापकी प्रीति नहीं करना, परकी प्रीति नहीं करना। सम्यग्दृष्टि जानता है 

कि मैं अनाकुल शांत हूँ, उसे आत्मानंदके सिवा पुण्य-पापके परिणाममें 

प्रीति नहीं है। जबतक वीतराग न हो तबतक राग आता है, परन्तु रागसे 
धर्म हो अथवा सम्यग्दर्शन या चारित्र होगा ऐसा धर्मी जीव नहीं मानता। 

संसारसे पार होनेका उपाय तो यह है कि---जानने-देखनेका 
व्यापार होता है वही मैं हूँ, इसके सिवा अन्य कोई उपाय नहीं है। ज्ञान- 
दर्शनका उपयोग ही मैं हूँ। रागकी भावना छोड़ो-ऐसा कहना वह व्यवहार 
है। स्वयं ज्ञानस्वभावी हूँ--ऐसी भावना करेगा तो पार होगा ही होगा। 

“मैं आत्मा हूँ'--ऐसी रुचि छोड़कर, विकार और संयोगसे लाभ 
मानकर मैंने दुःख सहन किए हैं। अनन्त केवलज्ञानी और संतपुरुष भी 

ऐसा ही कहते हैं कि-आनन्दकन्द श्रुवस्वभावमें लीन होकर आत्माका 
अनुभव करो। श्रीगुरु ऐसा कहते हैं कि विकार और निमित्तकी रुचि 

छोड़कर भगवान आत्माकी रुचि करो--ऐसी गुरुके कथनानुसार श्रद्धा 

करे तो मुक्तिका भाजन हो। स्वयं श्रद्धा करे तो गुरुको निमित्त कहा 
जाता है; गुरु श्रद्धा नहीं करा देते। सम्यकृश्रद्धा, राग, पुण्य या 

भोगवासनाका आदर नहीं करती, संयोगका आदर नहीं करती, वह तो 
निश्चयसे स्वभावका आदर करती है। स्वभाव एकसमयमें परिपूर्ण है। 

शरीर और रागमें लाभ नहीं है, अंतर-शभ्रुवस्वभावके साथ लाभका सम्बन्ध 
है। निमित्त और रागके साथ लाभका सम्बन्ध नहीं है--ऐसी सत्यश्रद्धा 

करे, पश्चात्‌ स्थिरता करे उसे केवलज्ञान अवश्य होता है। श्रद्धा चौथे 
गुणस्थानमें होती है। अपने स्वभावकी श्रद्धा हुई, इसलिए अंशतः आचरण 

हुआ, वह विशेष स्थिरता करके मुक्ति प्रात्त करेगा। इसलिए श्रद्धासे 

मुक्तिका स्वामी होता है--ऐसा कहा है। 

अब, ग्रन्थकार हर्ष प्रगट करते हैं। धर्मी जीवको राग है इसलिए 

गुरुके उपकारका गान करे हैं। गुरुने भवगर्भमें से निकलनेका उपाय 

बतलाया, चौरासी लाखके अवतारोंमें अज्ञानी जीव पड़ा था उसे श्रीगुरुने 

पार उतारा--ऐसा कहते हैं। आत्मा अपनी शक्तिके विश्वाससे पार होगा- 

ऐसा उपाय बतलाया है। आत्मामें सिद्धपद प्राप्त करनेकी शक्ति है, वह 

स्वयं प्रगट कर सकता है--ऐसी ग्रतीति हुई, इसलिए गुरुके प्रति विनय 
दर्शाकर उपकार मानता है। जो अपने स्वभावके आश्रयसे सम्यग्दर्शन प्राप्त 

करता है उस जीवकों शुभरागके समय गुरुका बहुमान आए बिना नहीं 

रहता | 

  

आत्मा चिदानन्द ज्ञायक है, उसके आश्रयसे जन्म-मरणका अन्त 

आता है। व्यवहार करनेसे जन्म-मरणका अन्त नहीं आता |--ऐसा गुरुके 

कथनका आशय जिसने पकड़ा हो उसके लिए गुरुको निमित्त कहा जाता 

है। जिसे आत्माकी पर्यायमें होनेवाले रागका प्रेम है उसे आत्माकी 
पवित्रता प्रिय नहीं है। आत्माके प्रेममें पुणपका और निमित्तका प्रेम छूट 
जाता है। जिसे पुण्यका प्रेम है उसे श्रुवस्वभावका प्रेम नहीं है। इसप्रकार 
यथार्थ जानकर श्रीगुरुकी वचन-प्रतीतिसे पार होना चाहिए। 

धर्मी जीवको ग्रतीति होने पर वह रागकी दिशा बदलता है। प्रथम 
निश्चयकी स्थापना करके अब व्यवहारकी बात करता है। चौथे, पाँचवें, 
छट्टठे गुणस्थानमें राग आता है परन्तु दिशा बदलती है। प्रथम पैसा कमाने 
आदिका तीत्र अशुभ भाव होता था, मित्र, पुत्र, स्त्री, धन, शरीरादि परकी 

ओर तथा पाँच इन्द्रियोंके विषयोंकी ओर झुकाव था। पुत्रके विवाहमें, 

मकानादि बनवानेमें, मित्रके उत्सवमें राग रहता था, वह पापभाव था, 

उसके बदले अब अपने स्वभावके प्रति रुचि करता है, विषयोंमें जो 

अनुराग था उसकी रुचि पलटकर अपने स्वभावमें प्रेम करता है, पंच 
'परमगुरुमें राग करने लगा वह सब शुभराग है। अन्तर्दृष्टिमें तो ज्ञानी 

शुभरागको भी हेय मानता है। स्वभावमें लीनता न हो तब राग आता है; 
उस समय अशुभराग छूटकर शुभराग आता है। यहाँ “शुभराग करता 
है''--.ऐसा कहा वह निमित्तका कथन है। साधक जीवको शुभराग आता 

है, परन्तु वह उसे मुक्तिका कारण नहीं मानता। स्वभावकी श्रद्धा एवं 

लीनतासे मुक्ति होती है। 

अज्ञानीको पाँच गुरुओंके प्रति वास्तवमें प्रीति नहीं है। गुरु ऐसा 
कहते हैं कि स्वाश्रय द्वारा अंतरस्वभावकी दृढ़ता करो, परन्तु अज्ञानी ऐसा 

नहीं करता। गुरु ऐसा कहते हैं कि हम आत्माका अनुभव करते-करते 

गुरु हुए हैं--इसप्रकार गुरुक कथनानुसार अपने आत्माकी श्रद्धा करता 
है ऐसे धर्मीको गुरुके प्रति बहुमान एवं राग है, परन्तु अज्ञानीकों गुरुके 

प्रति वास्तवमें राग है ही नहीं। ज्ञानीकों मोक्ष अत्यंत सुगम होता है। 

जिसप्रकार संध्याकी लालिमा सूर्यास्तका कारण है तथा ग्रभातकी 

लालिमा सूर्योदयकी तैयारी दर्शाती है, वैसे ही अंत, सिद्ध, आचार्य, 
उपाध्याय या मुनि--इन पाँच गुरुओंके प्रति भेदज्ञान सहित राग नहीं है 
उसे मात्र शरीर, धनादिका राग है जो केवलज्ञानकी अस्तताका कारण है। 
राग वास्तवमें केवलज्ञानकी अस्तताका कारण नहीं है परन्तु रागके साथ 

रही हुई विपरीत श्रद्धा केवलज्ञानकी अस्तताका कारण है। 

धर्मी जीवको स्त्री-पुत्रादिकी अपेक्षा विशेष अनुराग पंचपरमसेष्ठीके 

प्रति आए बिना नहीं रहता। कोई कुदेवादिकी श्रद्धा छोड़कर सुदेवादिकी 

श्रद्धा करे, परन्तु यदि स्वभावकी श्रद्धा न करे तो उसका निमित्त पलट 

गया है ऐसा भी वास्तवमें नहीं कहा जाता। निमित्त, संयोग और wat 

रुचि छूटी है और स्वभावकी रुचि हुई है ऐसे धर्मी जीवका उपादान पलट 
गया है, इसलिए वास्तवमें उसका निमित्त पलट गया ऐसा कहा जाता है। 

स्वभावकी प्रीति नहीं है ऐसे मिथ्यादृष्टि जीवको कुट॒म्बादिके प्रति 
जो अशुभरगग है वह चैतन्यसूर्यको हीन कर देगा। मिथ्याबुद्धि ही 
चैतन्यसूर्यकी अस्तताका कारण है, इसलिए उसके अशुभरागको 

चैतन्यसूर्यकी अस्तताका कारण कहा जाता है। जिसे आत्माकी श्रद्धा हुई 

हो उसे पंचपरमेष्ठीके प्रति शुभगाग आए. बिना नहीं रहता। जिसे स्वभावकी 

प्रतीति नहीं है ऐसे मिथ्यादृष्टिको अशुभराग केवलज्ञानकी अस्तताका 

कारण है। 

  

धर्मी जीवको पंचपरमगुरुके प्रति राग आता है। अशुभराग कम हो 

गया है और शुभराग आता है; उस शुभरागका भी अभाव करके बीतरागता 
एवं केवलज्ञान प्रगट करेगा। अपूर्णदशामें शुभगग आए वह बात अलग 
है, परन्‍्तु शुभरागसे धर्म माने वह मिथ्यादृष्टि है। धर्मीजीव दृश्शिमें 

शुभरागकों भी हेय मानता है और ज्ञानानन्दस्वभावको उपादेय जानता है, 
इसलिए उसमें लीनता होने पर रागका अभाव होकर केवलज्ञान सूर्यका 

उदय होगा। 

जिसे आत्माके स्वभावका आदर है उसे रागका किंचित्‌मात्र आदर 

नहीं है, इसलिए धर्मात्माके पंच परमगुरुके प्रति शुभरगागको केवलज्ञानके 

उदयका कारण कहा है। 

अब, अर्थ, काम, धर्म और मोक्षकी बात करते हैं।-- 

(१) अर्थ अर्थात्‌ लक्ष्मी। धर्मी जीवको लक्ष्मी अर्थरूप भासित 

नहीं होती, परन्तु वह उसे अनन्त अनर्थका निमित्तकारण मानता है। 

इसलिए लक्ष्मी किसी भी कामकी नहीं है। लक्ष्मीसे सुख प्राप्त होगा, ऐसा 
मिथ्यादृष्टि मानता है। जिसे आत्मस्वभावरूपी ऋद्धिकी रुचि हुई है वह 

विचारता है कि पैसा अनर्थका निमित्त है, उसका कोई प्रयोजन नहीं है। 

पैसेसे निवृत्ति नहीं मिलती, परन्तु पैसेके प्रति आकर्षण अनर्थका कारण 

है। धर्मीजीव पुण्य और पुण्यके फलसे प्रेम नहीं करता। हम तो शुद्ध 
आनन्दस्वरूप हैं---ऐसा वह मानता है। दूसरे आत्मा अपनी अपेक्षासे 
अनात्मा हैं, सिद्ध भी अपनी अपेक्षासे अनात्मा हैं, समस्त संयोग पर 

हैं, जितना राग होता है वह हानिकारक है, स्वभावमें लीन होना वह 
कल्याणकारी है। 

धर्मी जीव विचारता है कि लक्ष्मी अनर्थका कारण है। मेरी 
चैतन्यलक्ष्मी ही मेर अर्थ है। परमार्थकों साधे वह मेरी लक्ष्मी है। 
निर्धनता कोई अवगुण नहीं है, सधनता गुण नहीं है। निर्धनता या सधनता 

तो पाप-पुण्यके खेल हैं, परमार्थकों साधे ऐसा आत्मा वास्तवमें अर्थ है। 

यह अर्थ-पुरुषार्थकी बात कही। 

(२) अब, कामकी बात करे हैं। इन्द्रिय-विषयोंकी कामनासे 

क्या काम? चिदानन्द आत्माका कार्य करना वह सच्चा काम है। मैं 
अनाकुल शांत स्वरूप हूँ, वही मेरा काम है, वही मेरा ध्येय है; उसी 
भले कार्यको सुधारे वह निजभावना है। 

ye 

धर्म, अर्थ, काम और मोक्षकी व्याख्या करते हैं। 

(२) पाँच इन्द्रियोंके विषयोंसे क्या काम है? स्वयं सचिदानंद 
प्रभु है ऐसी शुद्धिकी भावनासे कामको सुधारे। परपदार्थसे आत्मामें सुधार 

नहीं होता, कोई पदार्थ किसीको सुधारता नहीं है। मैं चिदानन्द हूँ, 
अविकारी हूँ---ऐसी अन्तरभावना करना वह काम है, वही धर्म और 
मोक्षमार्ग है। 

(३) धर्म :--सर्वज्ञकी वाणीमें सर्व पदार्थोकी स्वतंत्रताकी बात 

आई है, उससे विरुद्ध कहे वह मिथ्यात्व है। शुभसे धर्म मनाए वह 
मिथ्यात्व है। आत्मा साक्षीस्वरूप है, उसकी श्रद्धा और लीनतासे धर्म 

होता है। उसके बदले जो विकारसे धर्म मनाए वह अधर्म है। परकी 

दयासे अथवा परकी सेवासे परमार्थरूप धर्म माने वह मिथ्याधर्म है। 

परकी सेवा कर सकता हूँ वह मिथ्याभाव है। मिथ्यादर्शन-ज्ञान-चारित्रि 

बंधके कारण हैं। परकी पर्याय अपने आधीन नहीं है, परके जीवन-मरण 

उस-उस जीवके आधीन हैं; परन्तु पर्की अवस्था मुझसे हुई और मेरी 

अवस्था परसे हुई--ऐसा जो मानता है वह मिथ्यादृष्टि है। आत्माके 

आश्रयसे होनेवाली अविकारी अवस्था वह धर्म है। बाहरसे धर्म नहीं 

आता। अज्ञानी मानता है कि परके आशीर्वादसे धर्म होगा। परकी 

अवस्था उस-उस पदार्थ्रे पलटती है, इस जीवके कारण वह नहीं 

पलटती। प्रत्येक पदार्थमें नवीन पर्यायका उत्पाद, पुरानी पर्यायका व्यय 

और गुणोंकी श्रुवता विद्यमान है---ऐसा समझना चाहिए। 

जिस मिथ्यारूप धर्मसे अनन्त संसारमें भटकना पड़ता हो वह कैसा 

धर्म ? सर्वज्ञ भगवानने छह द्रव्य कहे हैं। जो शुभराग आता है वह पुण्य 

है, उसमें देव-गुरु-शास्त्र निमित्त हैं। रागरहित, निमित्तरहित आत्माकी 

(निजस्वभावकी) श्रद्धा करना वह धर्म है। अपने द्रव्य-क्षेत्र-काल- 

भावमें परपदार्थ नहीं हैं और परपदार्थके चतुष्टयमें आत्माके चतुष्टय नहीं 
हैं। आत्मा ज्ञाता है, स्वयं ज्ञानस्वरूप है, उसकी अखण्ड रुचि करना, 
ज्ञान करना, लीनता करना वह धर्म है। व्यवहार रत्लत्रय रहित 

शुद्धोपयोगरूपी लीनता वह साक्षात्‌ निजधर्म है, उसका निमित्तकारण 
व्यवहारस्त्नत्रय है। सच्चे देव-गुरु-शास्त्रकी श्रद्धा, पंचमहात्रतादि परिणाम 

वह निमित्तमात्र कारण है परन्तु व्यवहारसे निश्चय होता है---ऐसा उसका 
अर्थ नहीं है। स्वयं निश्चय प्रगट करे तो व्यवहारको निमित्त कहा जाए। 

  

सर्वज्की दिव्यध्वनिके अनुसार षट्खण्डागमोंकी रचना हुई है। 

भाषाका कर्ता आत्मा नहीं है। भगवानकी वाणी अक्रम है। सर्वज्ञको 

अभेद एकरूप दशा हुई है, इसलिए निमित्तरूपसे अक्रम अनक्षरी वाणी 

है। निचली दशामें राग और भेददशा है, इसलिए निमित्तरूपसे क्रमवाली 

वाणी होती है। भगवानकों वाणी निकालनेका विकल्प नहीं है, वाणी 

सहज ही निकलती है। उसमें ऐसा आया है कि आत्मा शक्तिवान्‌ है, 

आत्मामें सर्वज्ञदद भरा है; सर्वज्ञदद शरीस्मेंसे, रागमेंसे अथवा अल्पज्ञ 

पर्यायमेंसे नहीं आता, अंतरमें एकरूप सर्वज्ञस्वभाव विद्यमान है उसमेंसे 

सर्वज्ञता आती है। 

(१) वज्रकाय निमित्त है, वह जड़ है, उसमेंसे सर्वज्ञषपद नहीं 

आता। 

(२) वर्तमान राग उपाधि है, उसमेंसे सर्वज्ञपद प्रगट नहीं होता। 

(३) क्षयोपशमपर्याय अपूर्ण है, उसमेंसे सर्वज्ञता प्रगट नहीं होती। 

(४) अंतर्‌स्वभाव सर्वज्ञतासे परिपूर्ण है उसमेंसे सर्वज्ञता प्रगट 

होती है। 

--इसके अतिरिक्त जो अन्य ग्रकारसे कहते हैं वे सर्वज्ञसे 

विरुद्ध हैं। 

प्रश्न :--कोई किसीका उपकार नहीं करता, तो फिर सर्वज्ञसे कया 

लाभ है? 

समाधान :--जिसके उपादानकी योग्यता हो उसको वाणी निमित्त 

कही जाती है। नियम एक ही होना चाहिए। यदि भगवानकी वाणीसे 

लाभ हो तो समवसरणमें सबको लाभ होना चाहिए, परन्तु सब जीव धर्म 
नहीं समझते। जो उपादान स्वयं आत्माकी श्रद्धा, ज्ञान और लीनता We 

करते हैं उनको वाणी निमित्त कही जाती है। उपादानके बिना निमित्त 

किसका ? नैमित्तिक पर्याय प्रगट करते हैं उस समय जो उसके अनुकूल 
पदार्थ उपस्थित है उस पर निमित्तका आरोप आता है। वाणीसे लाभ होता 

हो तब तो सर्व श्रवण करनेवालोंको समान लाभ होना चाहिए। सर्वज्ञकी 

वाणीमें अखण्ड धारा आती है वह बारह अंगका रहस्य लेकर ग्रवाहित 

होती है। यदि वाणीसे लाभ होता हो, तब तो सबको बारह अंगका ज्ञान 
होना चाहिए, परन्तु ऐसा होता नहीं है। जैसा कार्य होता है वैसा उस 

निमित्त पर आरोप आता है। सभाके जीवोंको अपनी योग्यतानुसार ज्ञानकी 

विशेषता होती है। स्वयं सामान्य पर दृष्टि करे तो ज्ञानका विशेष परिणमन 

हो। भगवानके ऊपरका लक्ष छोड़े तो सम्यग्दर्शन होता है। 

प्रथम भगवानकी वाणी सुनने का विकल्प आता है, परन्तु विकल्प 
छोड़कर अंतर्‌अनुभव करना वह धर्म है। सर्वज्ञदेव, निर्ग्रन्थ गुरु एवं 

अनेकान्त बतलानेवाली यथार्थवाणीको प्रथम मानना चाहिए। विकार 

विकारसे है वह धर्मसे नहीं है। उपादान उपादानसे है वह निमित्तसे नहीं 
है--ऐसा अनेकान्त धर्म वस्तुमें निश्चित्‌ करना चाहिए। ग्रथम तो ज्ञानीके 
पास रुचिपूर्वक उनकी वाणीका श्रवण करना चाहिए। सुनते समय जो 

शुभराग होता है वह चारित्रिगुणकी विपरीत पर्याय है, उससे सम्यग्दर्शनकी 
निर्विकारी पर्याय प्रगट हो ऐसा कभी नहीं हो सकता। अंतरमें प्रभुत्वशक्ति 

विद्यमान है, उसकी प्रतीति एवं लीनता करनेसे पर्यायमें प्रभुता प्रगट होती 

है |--ऐसा देव-गुरु-शास्त्र कहते हैं। जो विकल्प आता है उसका लक्ष 
छोड़कर प्रतीति और लीनता करे तो पूर्वक रागकों भूत नैगमनयसे कारण 
कहा है। यथार्थ कारण तो शुद्ध स्वभाव है। मुनिको अट्टटास मूलगुण 

पालनेका शुभगग आता है उस समय आत्माके अवलम्बनसे जितनी 

वीतरागी दशा प्रगट हुई है वह निश्चय है, उसीसमय जो शुभराग वर्तता 

है वह वर्तमानमें निमित्तकारण अथवा व्यवहार है। इसप्रकार धर्मकी बात 

कही। इसमें धर्मका पुरुषार्थ बतलाया। 

अपने आत्माकी सच्ची श्रद्धा करे वह सच्चा अर्थ है, वह सच्चा 
पुरुषार्थ है। रागके पुरुषार्थमें अपूर्वता नहीं है, शुभ-अशुभ भावमें धर्म 
नहीं है। पुण्य-पापकी रुचि छोड़कर आत्माका पुरुषार्थ करे वह 

कार्यकारी है। 

(४) मोक्ष :--कुछ लोग कहते हैं कि मोक्ष होनेके पश्चात्‌ जीव 
पुनः संसारमें आता है, परन्तु वह बात मिथ्या है। सम्यग्दृष्टि जीवको 

रागकी रुचि नहीं है, कर्मबंधनकी रुचि नहीं है। ऐसी दृष्टिवानको भी 
स्वभावके बाहर निकलनेकी भावना नहीं है; तब फिर जिसे पूर्ण 
निर्मलदशा-मोक्ष प्रगट हुआ है वह पुनः संसारमें अवतरिति हो ऐसा कदापि 
नहीं हो सकता। 

जब-जब सत्‌ समझनेकी योग्यतावाले जीव हों तब कोई जीव 

उन्नतिक्रमसे चढ़ता-चढ़ता तीर्थंकर पद प्राप्त करके अवतरिति होता है, 

अपने स्वभावका साधन करता हुआ अपने कारण अवतरित होता है और 
जिसे धर्म समझनेकी योग्यता है उसे भगवान निमित्त कहे जाते हैं। 

“मोक्ष कहा निज शुद्धता, अपनी पूर्ण शुद्धता वह मोक्ष है। 
स्वभाव त्रिकाल परिपूर्ण है, उसका अवलम्बन लेकर पूर्णदशा प्रगट करे 
वह मोक्ष है। मक्खनमेंसे घी बनता है परन्तु घीमेंसे मक्खन नहीं होता। 
संसारका नाश होकर मोक्षदशा होती है, परन्तु मोक्षदशा होनेके पश्चात्‌ 
संसारका उत्पाद नहीं होता। 

श्री प्रवचनसारमें कहा है कि जो भगवान आत्मा पूर्ण शुद्धता व्यक्त 

करता है उसका उत्पाद व्ययरहित है अर्थात्‌ मोक्षका नाश होकर अब फिर 
कभी संसार होगा ही नहीं। तथा Pare भंग उत्पादरहित है अर्थात्‌ 
उसके संसारका नाश हुआ उस संसारका उत्पाद हो ऐसा कदापि नहीं हो 

सकता। केवलज्ञान अथवा सिद्धपर्याय एक समय रहती है, वह गुण नहीं 

किन्तु पर्याय है। उसका उत्पाद-व्यय होता है परन्तु केवलज्ञान अथवा 
सिद्धदशा सदृशरूप रहती है। उसका व्यय होकर संसार नहीं होता। इस 
अपेक्षासे यह बात कही है। 

इसे मर्यादा-महोत्सव कहते हैं। प्रत्येक द्रव्य अपने चतुष्टयमें 

टिकता है परमें नहीं टिकता। अपने द्रव्यमें रहकर लीनता करना वह 

मर्यादा-महोत्सव है। 

कर्म कर्ममें वर्तता है, विकार विकारमें वर्तता है। जिसको 
विकारकी रुचि छूट गई है उसे कर्मकी रुचि छूट जाती है। स्वभावकी 
रुचि एवं पूर्ण लीनता करके मोक्षदशा प्रात्त करे वह पुनः कर्मबंध नहीं 
करता। इसप्रकार धर्म, अर्थ, काम और मोक्षका बराबर विचार करना | 
लक्ष्मी हितकर नहीं है, पाँच इन्द्रियोंके विषय किसी कामके नहीं हैं, पुण्य 
वह धर्म नहीं हैं और पूर्ण शुद्धता वह मोक्ष है। 

ऐसा विचार करना कि जिसप्रकार दीपकको मन्दिस्में रखनेसे सब 

कुछ सूझता है, वैसे ही सम्यग्ज्ञानके प्रकाशसे सब कुछ सूझता है। 
अपने द्रव्यकी तथा निमित्तकी सूझ पड़ती है। चतुर्थ गुणस्थानवाले 

ज्ञानीको भी प्रयोजनभूत बातमें भूल नहीं होती, उसके ज्ञानमें विपरीतता 
नहीं आती। किन्हीं ज्ञानीकों ज्ञाका विकास अल्प हो तथापि विपरीतता 
नहीं है। सात तत्त्वोंकी पृथक्‌ मानते हैं। कर्मसे विकार माने अथवा 
आख्रवसे धर्म माने वह अज्ञानी है। कर्म अजीव है, पुण्य-पाप आख्रव 
हैं, द्रव्यकर्मस भावकर्म और भावकर्मसे द्रव्यकर्म ऐसा वास्तवमें माने तो 

सात तत्त्व नहीं रहते। 

स्वभावके आश्रयसे जो शुद्ध पर्याय ग्रगट होती है वह संवर- 

निर्ना है, मोक्ष पूर्ण निर्मल पर्याय है। आदि प्रकाससे सातों तत्त्वोंमें 
ज्ञानीकों विपरीतता नहीं आती। द्रव्य संवर, द्रव्य आखव, द्रव्यबंध, 
द्रव्यपुण्य-पापादि अजीवमें आ जाते हैं। इसप्रकार सात तत्त्वोंको यथार्थ 

जानना चाहिए । 

ज्ञान द्वारा किस प्रकार विचारता है? 

धर्मी जीव विचारता है कि--मैं चेतन हूँ, मैं ज्ञाता-द्रष्टा हूँ, 
दृश्टिद्वास्से देखना वह मेरा स्वभाव है, गगसे देखना वह मेरा स्वभाव नहीं 

है। जीव आँखसे नहीं देखता, आँख तो अजीव है। उसका वर्तमान वह 
पदार्थसे है। आत्मासे आँखकी क्रिया नहीं होती। मैं तो अपने दर्शन द्वारा 
देखता हूँ, आँखसे wal, we नहीं, इन्द्रियसे नहीं। 

भगवान आत्मा किसी लिंगसे ग्रहण हो ऐसा नहीं है। आत्मा 

इन्द्रियोंसे पक्को नहीं जानता तथा अपनेकों भी इन्द्रियोंसे नहीं जानता। 

अपने छहकारक-कर्ता, कर्म, करण, सम्प्रदान, अपादान, अधिकरण 

अपनेमें हैं। अपनी पर्यायका कर्ता स्वयं है, पर्यायरूपी कार्य अपना है, 

साधन अपना है, अपनी निर्मलताका अपनेको सम्प्रदान करता है, स्वयं 

नित्य रहकर अपनेमेंसे पर्याय ग्रगट होती है। अपने आधारसे शुद्धता प्रगट 

होती है। मैं निमित्तक आधारसे कार्य नहीं करता, अपने आधारसे कार्य 

करता हूँ---ऐसा विचार ज्ञानी करता है। इसप्रकार छह कारक अपनेमें 

हैं ।--ऐसा समझकर आत्माकी श्रद्धा करे उसे धर्म होता है। 

जिसे धर्म करना हो उसे क्‍या करना? धर्म कहो, शान्ति कहो, 
अहिंसा कहो, सम्यग्दर्शन-ज्ञान-चारित्र कहो, सब एक ही हैं। आत्मा 

ज्ञानानन्दस्वरूपी है, अनन्त शक्तियोंका भण्डार है-उसकी रुचि करना वह 
धर्म है। शरीर, मन, वाणीकी क्रिया जड़से होती है, आत्मासे नहीं होती । 
कोई भी पदार्थ परिवर्तन रहित नहीं होता। परपदार्थका आत्मा कुछ कर 
नहीं सकता। सम्यग्दृष्टि सर्व पदार्थोंका ज्ञाता है। परवस्तुएँ आत्माको 
सहायता करें ऐसी शक्ति उन वस्तुओंमें नहीं होती और आत्माका स्वभाव 

ऐसा नहीं है कि वह परकी सहायता करे। 

ज्ञान द्वार किस प्रकार विचार करें? शरीरमें आत्मा है, वह दृष्टि 

द्वास्से देखता है। आत्मा शरीर एवं इन्द्रियोंसे नहीं देखता, अपने स्वभावसे 
देखता है। आत्मा शरीरका कुछ नहीं कर सकता। परकी हिंसा या 
अहिंसा नहीं कर सकता। अपनी पर्यायमें तीव्र राग पापभाव है और मन्द 
णग पुण्यभाव है। प्रत्येक पदार्थ सत्‌ है, उसकी पर्याय उसके कारण होती 

है। प्रत्येक पदार्थ द्रव्यत्व गुणके कारण द्रवता है-प्रवाहित होता है, 
उसका परिणमन उसीसे होता है। आत्मा परका कुछ कर नहीं सकता, 
परन्तु वह परका कर सकता है-ऐसा कहना वह व्यवहास्मात्र है। घीके 

संयोगसे मिट्टीके घड़ेको घीका घड़ा कहा जाता है, वैसे ही पर्याय अपने 
द्रव्यके कारण होती है, तब व्यवहास्से ऐसा कहा जाता है कि वह 
'परवस्तुके कारण होती है। 

३९४ 1 

  

  

यदि जीवकी इच्छानुसार परमें कार्य होता हो तो वह अपने स्वजन 

स्त्री-पुत्रादिकों क्यों मरने देता है? परमें कुछ हो नहीं सकता। 
पूर्वपर्यायका व्यय, नवीन पर्यायका उत्पाद और गुणरूपसे श्रुवता प्रत्येक 

पर्यायमें हो रहे हैं। अज्ञानी व्यर्थ ही अभिमान करता है। व्यवहारसे तो 
मैं परका कर्ता हूँ-ऐसी मिथ्यात्वशल्य अज्ञानीके होती है। परपदार्थकी 
पर्याय आत्मा कर सकता हो तो उस पदार्थके गुणके वर्तमानने क्‍या 

किया ? परके जीवन-मरण अथवा सुख-दुःख करनेकी शक्ति जीवमें नहीं 

है; जीवका अशुभभाव अपनी मर्यादामें रहता है, परन्तु परमें कार्य नहीं 
करता। एक समयमें उत्पाद, व्यय, श्रुवता-तीनों अंश प्रत्येक पदार्थमें 

स्वतंत्ररूपसे विद्यमान हैं। 

ज्ञानी समझता है कि परकी पर्याय परके कारण होती है और 

पर्यायमें जो राग होता है वह भी अपराध है। उसका भी वास्तवमें वह 
कर्ता नहीं है, आत्मा तो ज्ञानका कर्ता है। ऐसा समझे तो धर्म हो। 

आत्मा दृश्द्वास्से देखता है; परन्तु अज्ञानीको भ्रम होता है कि वह 
नेत्ररूपी छिद्रोंसे देखता है। यह शरीर तो छिद्र या दरार रहित है। संघात 
नामकर्मकी प्रकृतिके निमित्तसे शरीर तो अखण्ड पिण्ड है, उसमें दरार नहीं 
है। आत्माके सामने अखण्ड शरीर होने पर भी वह अपने दृष्टि द्वारसे 
देखता है, इन्द्रिय द्वार नहीं देखता। इन्द्रिय और आत्माके बीच अत्यन्त 
अभाव है। आत्मा स्वयंसिद्ध है। जिसकी ऐसी दृष्टि हुई है वह धर्मी 
कहता है कि मैं दृष्टि द्वास्से देखता हूँ, अपने ज्ञाताके ज्ञान द्वारा जानता 
हूँ; पुस्तकसे नहीं किन्तु वर्तमान ज्ञानपर्यायसे जानता हूँ। -ऐसा मेरा 
स्वभाव है। इसप्रकार अपने उपयोग द्वारा स्वयं देखता-जानता है। कर्मसे, 

शरीरसे या पुण्य-पापसे मेरा चेतनपना नहीं है, मेरा चेतनत्व तो मेरे ज्ञाता- 

FS STIS है। परकी क्रिया परके कारण होती है, वह पदार्थ भी सत्‌ 
है, अनादिनिधन है, उसका कर्ता तीनकालमें अन्य कोई नहीं है और 

उसकी वर्तमान पर्यायका भी अन्य कोई कर्ता नहीं है। आत्मा त्रिकाल 

सत्‌ है। उसकी वर्तमानपर्यायका भी अन्य कोई कर्ता नहीं है। आत्मा 
त्रिकालसत्‌ है। उसकी वर्तमान पर्याय रागकी हो अथवा कोई भी हो, वह 

उसके अपने कारण सतू है। ऐसा धर्मी जीव समझता है-विचार करता 

है। पुत्र-पुत्री स्वतंत्र है, उनका शरीर और आत्मा अपनी-अपनी मर्यादामें 
ada है, कोई किसीकी मर्यादाका स्पर्श नहीं करता। आत्मा त्रैकालिक 

पदार्थ है, उसके ज्ञान-दर्शनादि गुण हैं। वस्तुका स्वभाव वह धर्म है। 
आत्मा अपना उपयोग कर सकता है। शुभाशुभ उपयोग करे वह बंधका 
कारण है और शुद्ध उपयोग करे वह अबंधता अथवा धर्मका कारण है। 

कोई कहे कि जड़की पर्याय करना किन्तु अभिमान नहीं करना। 
उससे कहते हैं कि वह तो मूलमें भूल है। जड़ पदार्थ क्षेत्रांतर अथवा 
अवस्थान्तर उनके अपने कारण होता है, आत्मा उनका कर्ता-हर्ता नहीं 
है, फिर भी आत्माको जड़ पदार्थका कर्ता कहना वह उसे गाली देने जैसा 

है। उस पदार्थके द्रव्य-क्षेत्र-भाव तो त्रिकाल हैं, उसका स्वकाल है या 

नहीं? है, तो उस पर्यायका कर्ता वह-वह पदार्थ है। गुण-पर्यायका 
पिण्ड वह द्रव्य है, उसकी चौड़ाई है वह क्षेत्र है, उसकी वर्तमान अवस्था 
वह स्वकाल है और उसकी शक्तियोंकों भाव कहते हैं। परमाणुमें वर्ण, 

गंध, रस, स्पर्श, अस्तित्व आदि अनन्तगुण हैं। एक परमाणु दूसरे 

TAY कारण नहीं है। शुभ-अशुभ भावरूपी कषायपरिणति तथा 
शुद्धभावरूपी अकषायपरिणति जीवमें है किन्तु जड़में नहीं है। जड़के 
भाव अथवा गुण जड़में हैं। उन पदार्थेके गुण नित्य रहकर प्रतिसमय 

उनकी पर्याय उनसे ही होती है। प्रत्येक पदार्थक छहकार्क अनादिसे हैं 
इसलिए स्वयं कर्ता होकर कार्यरूप होते हैं। 

स्वयं अपनी पर्यायका कर्ता है, स्वयं अपनेमें कार्य करता है, अपने 

साधनसे कार्य करता है, अपने आधारसे कार्य करता है-इत्यादि छहकारक 

प्रत्येकमें हैं। एक पदार्थ दूसरे पदार्थका कार्य नहीं करता। धर्मी विचारता 

है कि परकी विशेषतासे, संयोगसे आत्मामें प्रभाव नहीं होता, विलक्षणता 

नहीं आती। द्रव्यमंगल, क्षेत्रमंगल आदि मंगलका कथन शास्त्रमें आता 

है। उसका अर्थ यह है कि स्वभावकी रुचि करके पवित्रता प्राप्त करता 

है। निजशुद्धात्माके आश्रय द्वारा पुण्य-पापके अहंकार्कों गाले वह मंगल 

है। इसप्रकार जिस क्षेत्रमें मंगल प्रगट करे उस क्षेत्रकों मंगलपनेका उपचार 

आता है। शास्त्रकाका आशय समझना चाहिए । 

सर्वज्ञ तीनकाल-तीनलोकके सर्व पदार्थोंके ज्ञाता हैं, ऐसा निर्णय 

कौन करता है? अल्पज्ञपर्यायके द्वारा सर्वज्ञका निर्णय नहीं होता, अपने 

सर्वज्ञस्वभावके आधाससे वह निर्णय होता है। वैसा निर्णय करनेवाला कह 

सकता है कि जिस समय जो पर्याय होना है वह होना है। परकी पर्याय 

जो होना है वह होना है, वह किसके लिए सच है? 

अल्पज्ञता और गणग-द्वेषको हेय मानकर सर्वज्ञस्वभभावको उपादेय 
माने और स्वभावोन्मुख हो उसके लिए वह सच है और उसीमें पुरुषार्थकी 
वृद्धि होती है। सर्वज्ञकी प्रतीति अल्पज्ञताके आधारसे होती है ?-नहीं; 
सर्वज्ञस्वभभावके आधारसे सर्वज्ञ हुआ जा सकता है-ऐसा निर्णय करनेवाला 

कह सकता है कि प्रत्येक पदार्थ व्यवस्थित है, कोई भी पदार्थ 

अव्यवस्थित नहीं है। पदार्थ निश्चित्‌ है उसका निर्णय किसने किया? 
जगतूमें सर्वज्ञ हैं उसका निर्णय किसप्रकार किया? अल्पज्ञता और 
Wenn हेय मानकर, स्वभाव उपादेय है ऐसा निर्णय करे तो अल्पज्ञता 

घट-घटकर सर्वज्ञता होती है-ऐसा वस्तुस्वरूप है। 

आत्मा ज्ञानस्वभावी है, किन्तु शरीर स्वभावी नहीं है, राग- 
द्वेषस्वभावी भी नहीं है। राग-द्वेष एक समयमें हैं, ज्ञान-दर्शन त्रिकाल 
हैं-इसप्रकार गुणीकी रुचि होने पर पर्यायकी रुचि छूट जाती है। 

धर्मी बिचारता है कि मैं अपने ज्ञान द्वार द्वारा जानता हूँ, जैसा सत्य 
है उसे वैसा ही स्वीकारना वह धर्म है, विपरीत मानना वह हिंसा है। 
स्वभावकी दृष्टि एवं एकाग्रता करना वह अहिंसा है। परका कर्त्ता-हर्ता 
मानना और रागादिमें एकाग्रता करना वह हिंसा है। हिंसा-अहिंसा कार्य 

हैं, वे पर्यायमें होते हैं, द्रव्य-गुणमें नहीं हैं। निमित्तसे कार्य होता है, 
पुण्यसे धर्म होता है वह मान्यता हिंसा है। वर्तमान पर्यायमें राग-द्वेष 
कर्मके कारण नहीं होते, अपनी निर्बलतासे होते हैं, परन्तु वह मेरा यथार्थ 
स्वरूप नहीं है, मैं तो ज्ञानस्वभावी हूँ-इसप्रकार ज्ञाता-द्रष्टामें एकाग्रता 

करना वह अहिंसा है। 

जड़की पर्यायका अस्तित्व जड़में है, स्वयं अपनेमें है। शरीरको 
चलाना वह आत्माके हाथमें नहीं है। स्वयं शरीरका भी ज्ञाता व्यवहारसे 

है। स्वयं ऐसा जानता है कि शरीरमें, शरीरसे भिन्न, शरीरको देखनेवाला 

मेरा चेतनरूप है। आत्मा जड़को चलाता है वह निमित्तका कथन है। 
  तनता, मनता, Fad, Asa Wea 

लघुता, गुरुता, गमनता,-ये अजीवके खेल॥ 

जड़की पर्याय जड़के कारण होती है, उसमें आत्मा निमित्त है। 
जीवमें इच्छा होती है, इसलिए उसे प्रेरक कहते हैं। निमित्तके दो प्रकार 

हैं। स्थिर पदार्थ निमित्त हो उसे उदासीन निमित्त कहा जाता है; इच्छावान्‌ 
अर्थात्‌ गतिमान पदार्थ निमित्त हो उसे प्रेरक निमित्त कहते हैं। आत्मामें 
इच्छा है, इसलिए आत्माको प्रेरक निमित्त कहते हैं, परन्तु आत्मा प्रेरणा 

करके शरीरकों चलाता है-ऐसा उसका अर्थ नहीं है। सर्वद्रव्य असहाय 

हैं, कोई द्रव्य किसीका प्रेरक नहीं है। उदासीन और प्रेरक यह तो 
निमित्तके दो भेद हैं। अज्ञानी कहते हैं कि-हम तो प्रेरक निमित्त हैं, 
इसलिए तो कार्य होता है न? परन्तु वह बात मिथ्या है। 

श्री समयसार-नाटकमें कहा है :- 

कोऊ शिष्य कहै स्वामी राग दोष परिनाम, 

ताको मूलप्रेक कह हु तुम कौन है। 
पुग्गल करम जोग किंधों इन्द्रिनिकौ भोग, 

किधौं धन किंधौं परिजन किंधौ भौन है॥ 

गुरु कहें छहों दर्व अपने अपने रूप, 
सबनिकौ सदा असहाई परिनौन है। 

कोऊ अब काहू को न प्रेरक कदापितातें, 

wT a Ae aM afer sete Tug 

कर्म जड़ है, कर्मसे विकार नहीं होता, अपनेसे विकार होता है 

तब कर्मको निमित्त कहा जाता है। जीव अपनी दृष्टिसे पढ़ता है, लोग 

कहते हैं कि परका वास्तवमें प्रभाव पड़ता है, परन्तु वह भूल है; क्योंकि 

पर-पर्यायका आत्मामें प्रवेश नहीं है। 

  यहाँ आत्माका निमित्तपना बतलाना है। चेतन प्रेरक है, अचेतन 

देखता-जानता नहीं है। अजीवको अपनी खबर नहीं है, उसे जीव जानता 

है, तथापि अजीवकी पर्याय होना जीवसे मानना अथवा जीवकी पर्याय 

अजीवसे हुई मानना वह भूल है। अजीवसे जीवमें कार्य माने तो साततत्त्व 

भिन्न नहीं रहते | जड़ अनुपयोगी है वह प्रसिद्ध है। मृत्युकालमें जीव चला 
जाता है तब शरीर कुछ नहीं जानता, जाननेवाला जीव चला गया है। ज्ञान 

आत्माकी वस्तु है। जड़की पर्यायको ज्ञान नहीं है तथापि अज्ञानी अभिमान 
करता है। 

  

TH करना वह पुद्गलका धर्म है, पुदूगलका खेल है। भाषाका 

होना, शरीरका चलना वह पुद्गलका धर्म है, आत्माके कारण वह नहीं 
चलता। शरीर कुछ जानता नहीं है। स्वयं जानने-देखनेवाला है ऐसा 
निर्णय करे तो परका अहंकार छूटे। 

जगतके पदार्थ स्वतंत्र हैं। अपनी परिणतिसे चल रहे हैं। उनको 
सहायता करनेवाला या रोकनेवाला कोई नहीं है। परका कर सकता हूँ 

ऐसा अभिमान मिथ्यादर्शनशल्य है, जो अनन्तगुना पाप है। 

जड़की पर्याय जड़से होती है, वह आत्मासे होती है ऐसा मानना 

वह अभिमान है और उस अभिमानको तत्त्वज्ञान द्वारा छोड़ना वह मोक्षका 

मूल है। अशुद्ध पर्याय वह संसार है, स्वसन्मुखतारूप अपूर्ण निर्मलपर्याय 
वह मोक्षमार्ग है और पूर्ण शुद्धपर्याय वह मोक्ष है। परका अहंकार छूटना 
an wart ea SA वह मोक्षका मूल है। 

चरणानुयोगके कथनमें शुभकी बात आती है, वहाँ शुभ विकल्पका 

ज्ञान कराते हैं। शुभभाव आता है, परन्तु शुभभावसे अचेतनकी पर्याय नहीं 
होती। तिनकेका एक टुकड़ा करनेकी शक्ति जीवमें नहीं है। वह पुदूगल 

है और वह अपने कारण पुरता तथा गलता है। अज्ञानी मानता है कि 
मुझसे उसके टुकड़े होते हैं। हाथकी पर्याय तथा घास-तृणकी पर्यायमें 

अन्योन्यअभाव है। हाथसे तृणके टुकड़े हुए वैसा कथन निमित्तका ज्ञान 

करानेके लिए है, परन्तु हाथसे टुकड़े हुए ऐसा उसका तात्पर्य नहीं है। 

जीवमें द्वेष उत्पन्न हुआ इसलिए शत्रुका नाश कर सकता है 

अथवा WT CA इसलिए आहार ले सकता है ऐसा नहीं होता। परका 

अभिमान छोड़ना वह मोक्षका मूल है। “दंसण मूलो धम्मो'” वीतराग 

चास्त्रिरूपी धर्मका मूल सम्यग्दर्शन है। परकी क्रियासे अथवा रागसे धर्म 

माने वह मिथ्यादृष्टि है। एकसमयकी पर्याय व्यक्त है और शक्ति 

अव्यक्त है। शक्तिवानकी श्रद्धा करना वह रागद्वेष छूटने तथा वीतरागता 
होनेका मूल है। 

“दर्शनशुद्धिसे ही आत्मसिद्धि होती है।'' दर्शन अर्थात्‌ भगवानके 
दर्शनसे नहीं, परन्तु अपने आत्मदर्शनसे आत्माकी सिद्धि होती है। 

पुनः: कहते हैं कि-शरीर-वासनाका त्यागी होना, शरीरके 
कर्तृत्वकी वासना छोड़ना चाहिए। मैं हूँ तो शरीर चलता है-ऐसी 
मिथ्यात्वकी गंध छोड़ना। स्वभावकी भावना करनेसे शरीरकी वासना 

छूट जाती है। शरीरकी वासना छोड़नी नहीं पड़ती। अपने स्वरूपका 
अनुभव होने पर शरीर-वासना छूट जाती है। अज्ञानी मानता है कि- 
शरीर, मन, वाणी, कर्म ही मैं हूँ; जिनसे लाभ माना उन पदार्थोंको 

अपना माने बिना नहीं रहेगा। शरीर, मन, वाणी तो चैतन्यकी शक्तिसे 

शुन्य हैं, राग-द्वेषमें चैतन्यकी बस्ती नहीं है, तथापि उजड़ प्रदेशको 
बस्ती मानता है। ज्ञान-दर्शन-चार्त्रादि गुण चेतन-बस्ती है। 
“*परमात्मपुराण'में यह बात आती है। अपनी अव्यक्तशक्ति ख्यालमें नहीं 
आती, जो केवलज्ञान प्रगट करे ऐसी शक्तिका विश्वास नहीं आता, 

इसलिए चेतन-बस्तीकों उज्जड़ मानता है। 
  

इसलिए अचेतनकों अचेतन मानकर, अचेतनका अहंकार छोड़कर 

स्वयं चैतन्यस्वरूप है,-ऐसे श्रद्धा-ज्ञान करना वह धर्म है। 

ate 
श् 

शरीरकी क्रिया जड़से होती है, आत्मासे नहीं, यह प्रथम जानना 

चाहिए। व्यवहार्से भी आत्मा शरीरको नहीं चला सकता। शुद्ध चिदानन्द 

आत्माकी श्रद्धा होनेके पश्चात्‌ शुभगग आए उसे जानना वह व्यवहार है। 
शरीरकी खान-पानादिकी क्रिया आत्मासे होती है ऐसा मानना बह मूढ़ता 
है। अच्छा आहार-जल आदि मिलें तो आत्मा पर प्रभाव पड़े-ऐसी 

मान्यता मिथ्यादृष्टिकी है। परपदार्थका प्रभाव आत्माके ऊपर नहीं पड़ता। 

आहार एवं आत्माके बीच अत्यन्त अभाव है। जिसे सम्यग्दर्शन प्राप्त 

करना हो उसे शरीरके ग्रति अपनत्व छोड़ना चाहिए। मैं ज्ञानानन्द हूँ, शरीर 

मैं नहीं हूँ, रगादि मेरा स्वभाव नहीं है-ऐसी दृष्टि करना वह धर्म है। 

अज्ञानी जीव अनादिसे शरीर, मन, वाणीकी क्रियाको अपनी मानता 

है तथा पुण्यसे लाभ मानता है, वह उज्जड़ प्रदेशको बस्ती मानता है। 
धर्मी जीव पुण्यसे धर्म नहीं मानता। अच्छे शुद्ध आहार-जल आदिकी 

क्रियामें आत्मा नहीं है और विकारी परिणाममें निर्विकारी स्वभाव नहीं है, 

तथापि परसे और पुण्यसे धर्म माने वह उज्जड़ प्रदेशकों बस्ती मानता है। 

ज्ञान-दर्शनादि अनन्त गुणोंका पिण्ड आत्मा है उसे Bars AMAT है, 
इसलिए उसकी श्रद्धा नहीं करता। 

  

अनन्तकालसे लोगोंने निमित्तको सुधारने तथा पुण्य करनेकी बात 

सुनी है, किन्तु शरीररहित, रागरहित शुद्ध आत्माकी बात नहीं सुनी। 

भगवानकी वाणीका जो आशय है उसे नहीं पकड़ा, इसलिए यह बात नहीं 

सुनी। शरीर, मन, वाणीकी रुचि छोड़कर, ज्ञानानन्दकी रुचि करे और 

अन्तर्लीन हो तो अपने अनन्तगुणोंके निधानको न लुटाएं। यदि राग और 

निमित्तसे धर्म माने तो निधानको लुटाता है। 

लोग बाह्मक्रियामें अटक गए हैं, परन्तु बाह्मक्रियामें धर्म नहीं है। 

व्यवहार पहले और निश्चय बादमें प्रगट होता है-ऐसा माननेवालेने 

चैतन्यकी बात नहीं सुनी है। रागसे चैतन्यका सुधार होता है वह 
मिथ्यादृष्टका कथन है। अज्ञानी भ्रममें पड़ गया है। आत्मा 

ज्ञानानन्दस्वरूप है-ऐसी दृष्टि होनेके पश्चात्‌ जो शुभगग आता है उसे 
व्यवहार कहते हैं। 

यशोविजयजीने ३७० वर्ष पहले दिगूपटके ८४ बोल बनाकर 

दिगम्बरकी भूल निकाली है कि :- 

“िश्चयनय पहले कहें, पीछे लें व्यवहार, 

भाषा क्रम जानें नहीं जैनमार्गको सार।'' 

श्वैताम्बर कहते हैं कि भाषामें व्यवहार पहले आता है, इसलिए 
व्यवहार प्रथम होना चाहिए, परन्तु वह बात मिथ्या है। आत्माकी प्रतीति 

हुई वह निश्चय है, ऐसा जाने बिना जो राग आए वह हेय है-ऐसा जानना 
उसका नाम व्यवहार है। यह वस्तुस्वरूप है। 

श्वैताम्बर कहते हैं कि “तुम भाषाका क्रम नहीं जानते। भाषामें 

पहले व्यवहार आया, इसलिए व्यवहार पहले होना चाहिए। गुरु शिष्यको 

धर्म समझाता है, उसमें शिष्यको वाणी सुननेका शुभरगग आता है, इसलिए 

राग अथवा व्यवहार पहले होना चाहिए, पश्चात्‌ निश्चय प्रगट होता है और 
वह जैनधर्मका सार है''-ऐसा श्वेताम्बर कहते हैं, परन्तु वह भूल है। 

शुभरागका भी अभाव करके, शुद्ध आत्माकी ग्रतीति करे तो सम्यग्दर्शन 

प्रगट होता है। 

आत्मा शुद्ध ज्ञानानन्द है, वैसी दृष्टि और लीनता होना वह 
जैनमार्गका सार है। णगगमें रुकना वह जैनमार्गका सार नहीं है। 

फिर यशोविजयजी दिगम्बरकरी टीका करते हुए कहते हैं कि :- 

“तातें सो मिथ्यात्वी जैनक्रिया परिहार, 

व्यवहारीसो समकिती कहे भाष्य व्यवहार॥'' 

वे दिगम्बरको मिथ्यादृष्टि कहते हैं। “तुम रागसे धर्म नहीं मानते 

इसलिए शुभरागको तुम उड़ाते हो।'” ऐसा तर्क श्वेताम्बर मतानुयायी करते 

हैं, परन्तु वह मिथ्या है। आत्मा शुद्ध चैतन्य है, ऐसी दृष्टि होनेके पश्चात्‌ 
जो शुभराग आये उसे व्यवहार कहते हैं, अथवा पूर्वक शुभगगका अभाव 

होकर सम्यग्दर्शन होता है, इसलिए भूतनैगमनयसे, उसे व्यवहार कहते हैं। 
श्रवण करनेके रागसे लाभ नहीं है और जो सुनाता है उसे भी रागसे लाभ 
नहीं है, परन्तु रागरहित शुद्ध चैतन्यकी दृष्टि करे तो सम्यग्दर्शन ग्रगट होता 
है। 

वर्तमानमें भी जो दिगम्बर प्रथम व्यवहार होना चाहिए ऐसा कहते 

हैं और व्यवहारसे निश्चय प्रगट होगा ऐसा मानते हैं वे श्वेताम्बरोंकी भाँति 

मिथ्यादृष्टि हैं। तथा वे कहते हैं कि “तुमने रागरूप क्रियाको छोड़ दिया 
क्योंकि तुमने रागसे लाभ नहीं माना।” फिर कहते हैं कि :- 

“व्यवहारी सो समकिती कहे भाष्यव्यवहार।'' 

“जो व्यवहारी हैं वे सम्यक्त्वी हैं''-ऐसा यशोविजयजी कहते हैं, 
परन्तु वह बात मिथ्या है। मैं ज्ञानानन्दी हूँ-ऐसी wife होनेके पश्चात्‌ 
लीनता करे उसकी मुक्ति होती है। श्री कुन्दकुन्दाचार्य कहते हैं कि- 
“'निश्चयनयाश्रित मुनिवरो प्राप्ति करे निर्वाणकी |” भूतार्थ-निश्चयका आश्रय 

करनेसे ही सम्यक्त्व ज्ञान-चार्त्रिरूप धर्म प्रगट होता है, स्थिर रहता है, 

बढ़ता है और पूर्ण होता है। 

ys fers स्वभावके आश्रयसे मुनिवर निर्वाणकी प्राप्ति करते 

हैं। वर्तमानमें अज्ञानी कहते हैं कि अच्छे खान-पानका प्रभाव आत्मा पर 

पड़ता है और शुभराग होता है जिससे धर्म ग्रगट होता है; परन्तु वह दोनों 
बातें मिथ्या हैं। 

आत्माकी प्रतीति होने पर यथायोग्य आहार लेनेकी वृत्ति आती है। 

मुनिको उद्देशिक आहार लेनेकी वृत्ति होना वह प्रमाद है। वैसा विकल्प 
मुनि छोड़ देते हैं, अभक्ष्य लेनेकी वृत्ति ही नहीं होती। परवस्तुका ग्रहण- 
त्याग ही आत्मामें नहीं है। यदि आत्मामें परका ग्रहण-त्याग हो तो आत्मा 

और पर we a wt) ae, ae आदि लेनेका अशुभ राग 

सम्यग्दृष्टिकों कदापि नहीं आता। परपदार्थ छोड़नेकी बात ही नहीं है। 
जड्पदार्थकों ले सकता हूँ या छोड़ सकता हूँ ऐसा मानना वह मिथ्यात्व 

है, तथा शुभरागसे परकी पर्याय होती है ऐसा भी नहीं है। जो आत्मज्ञान 

होनेके पश्चात्‌ मुनिदशा ग्रहण करते हैं ऐसे मुनियोंकों उद्देशिक आहार 

लेनेकी वृत्ति ही नहीं होती। आत्मा या तो स्वभावकी श्रद्धा करे अथवा 

शुभाशुभ राग करे, परन्तु परका ग्रहण-त्याग नहीं कर सकता। 

यशोविजयजी पुनः कहते हैं कि :-““तुम रागसे धर्म मानो, नहीं 
तो तुमने रागको छोड़ दिया है ऐसा माना जाएँगा।'' परन्तु वह बात 

मिथ्या है। रागसे धर्म है ही नहीं। तथा व्यवहारीकों सम्यक्त्वी कहते हैं, 
वह बात भी मिथ्या है। आत्माकी ग्रतीति होनेके पश्चात्‌ भी जो शुभगग 

आए वह बंधका कारण है और ग्रतीति होनेके पश्चात्‌ स्वरूपमें लीनता 
करना वह अबंधका कारण है। 

“जो नय पहिले परिणमे सोई कहै हित होई, 

निश्चय क्‍यों धुरि परिणमे gama at sig” 

श्वेताम्बर कहते हैं कि व्यवहारको प्रथम कहो तब व्यवहारको माना 
कहा जाएँगा,'” परन्तु वह बात सत्य नहीं है। पुनः कहते हैं कि :- 

“यदि सूक्ष्म मतिसे देखो तो निश्चय पहले नहीं होगा।''-ऐसा वे 

कहते हैं, किन्तु वह बात भी मिथ्या है। 

श्री कुन्दकुन्दाचार्य, अमृतचन्द्राचार्य, समन्तभद्र आदि आचार्य तो 

प्रथम निश्चय प्रगट हो, तब शुभरागकों व्यवहार (मोक्षमार्ग) कहते हैं। 

समयसारकी ४१३वीं गाथामें कहते हैं कि-कषायमन्दताके परिणामरमें 

अनादिसे जीव आरूढ़ है उसे व्यवहार (मोक्षमार्ग) नहीं कहा जाता; 

क्योंकि उसे रागकी रुचि है। यशोविजयजीने दिगम्बरकी टीका की, कि 

प्रथम व्यवहार चाहिए; उसीप्रकार दिगम्बर व्यवहास्को प्रथम कहें तो वे 

भी श्वेताम्बरकी भाँति मिथ्यादृष्टि हैं। श्वेताम्बर पंथव्यवहारको मुख्य कर 
तत्त्वका विरोध करके पृथक्‌ हुआ है। प्रथम निश्चय हो तो रागको व्यवहार 

कहा जाता है-ऐसा सर्व दिगम्बर आचार्य कहते हैं, परन्तु वर्तमानमें कोई 
कहे कि प्रथम व्यवहार तो करना चाहिए न? तो ऐसा कहनेवालोंकी बात 

मिथ्या है। 

निश्चय अर्थात्‌ सत्य, व्यवहार अर्थात्‌ आरोप। आत्मा शुद्ध चिदानन्द 

है-ऐसी दृष्टिवानको वर्तता हुआ शुभराग व्यवहार नाम ग्राप्त करता है, तथापि 

वह शुभराग तो बंधका ही कारण है। वर्तमान वर्तते शुभगगको व्यवहार 

कहते हैं और पूर्वके शुभरगको भूतनैगमनयसे व्यवहार कहा जाता है। 

मैं ज्ञानानन्दमय हूँ, पुण्य-पाप मेरे आत्माके लिए व्यर्थ है-ऐसा 
निर्णय प्रथम होना चाहिए। ण्गसे धर्म माननेवाला जीव मिथ्यात्वकी 

रुचिके कारण अपने अनन्त गुणधामको लुटाता है, स्वभावकी रुचि और 

अवलम्बन करनेवाला निजसम्पत्तिका स्वामी-बादशाह है, व्यवहार्से तथा 

परसे लाभ माने वह वास्तवमें चोर है। 

प्रश्न :-ऐसा माननेसे तो आत्मा निष्क्रिय हो जाएगा? 

समाधान :-जड़की पर्याय जड़से होती है। प्रत्येक परमाणु उत्पाद- 

व्यय-पश्रौव्ययुक्त है। पर्की पर्यायका आत्मा कर्ता नहीं है। श्री 
अमृतचन्द्राचार्यने 'पुरुषार्थसिद्धि उपाय'में कहा है कि-आत्मा-निवृत्तस्वरूप 

ही है, परसे निष्क्रिय है। प्रत्येक द्रव्य अपने-अपने द्रव्य-क्षेत्र-काल- 
भावमें है और दूसरेके द्रव्य-क्षेत्र-काल-भावमें नहीं है; स्वसे अस्तिरूप 
ak We नास्तिरूप है। अज्ञानी मानता है कि-मैं हूँ तो शरीर और 
कुट॒म्बादिकी व्यवस्था बगबर होती है-यही अज्ञानभाव है। अपनेको 
Te भिन्न माननेके पश्चात्‌ आत्मा विकासर्से रहेत है-ऐसा भेदज्ञान 
करना वह सम्यग्दर्शन है। ऐसी प्रतीतिके बिना सर्वक्रिया अरण्यगेदनके 

समान है। 

जिसप्रकार ज्ञान-दर्शन-चारित्र गुण हैं, उसीप्रकार वीर्य भी 

आत्माका गुण है। उसका कार्य अपनेमें न्यूनाधिकरूपसे परिणमन करना 

है, परन्तु शरीरमें और परमें उसका कार्य नहीं है। यदि आत्माको परसे 

नास्तिरूप नहीं माना जाए तो आत्मा और पर एकरूप हो जाएँ। 

प्रश्न :-ऐसा मानें तो साधु-बावा होना पड़े ? 

समाधान :-ऐसी बात नहीं है। भरत चक्रवर्तीकों तो विशाल परिवार 

था, तथापि उनको आत्माकी प्रतीति थी कि परपदार्थ आत्मासे भिन्न हैं-ऐसी 

प्रतीति होनेके कारण मिथ्यात्वसे बावा हुए। अल्प अपराध है वह तो 

चारित्रिका दोष है, परन्तु दोषरहित आत्माकी प्रतीति होना वह धर्म है। 
वस्तुदृष्टिके बिना तो जीव स्वधर्मका त्यागी है। यहाँ कहते हैं कि-जिसे 
अपने अनन्त गुणोंका स्वामित्व है वह शाहूकार है। निमित्तकी अथवा परकी 
क्रिया परसे होती है, तथापि उसे आत्मासे होना मानना वह चोरी है। 

स्वयं अमुक ग्रकारका गग करे तो परकी क्रिया होती है ऐसा कभी 
नहीं होता । ऐसा हो तो परका नाश माना और स्वयं अभिमान किया ऐसा 

कहा जाएँगा। सम्यग्दृष्टि जीव अपने ज्ञायकभावको अपना धन मानता है। 
मेरा स्वभाव शुद्धचिदानन्द अमृत-कुण्ड है, पुण्य-पाप दोष हैं-ऐसा समझे 
वह शाहूकार है, उसको चिदानन्द आत्माकी अनुभूति होती है। अंतरमें 
आनन्दका अनुभव सिद्धसमान होता है और अविनाशी लाभ होता है। 
पुण्य-पाप परिणाम आखव हैं; लक्ष्मी आदि पर हैं, उनमें लाभ-हानि नहीं 
है। पर्यायमें शुभ-अशुभभाव हों वह दोनों हानिकारक हैं। शुभसे धर्म नहीं 
होता। जैसे विष खाते-खाते अमृतकी डकार नहीं आती, वैसे ही राग 

करते-करते कभी वीतरागता नहीं होती। ज्ञानीकों शुभभाव आते हैं परन्तु 
उनको हानिकारक मानता है, अज्ञानी शुभको लाभदायक मानता है। 
अनादिसे अज्ञानीने शरीर, मन, वाणीसे लाभ मानकर परमें अपनत्व माना 

है, परको ग्रहण करते हुए परवस्तुका चोर हुआ है। धर्मी जानता है कि 
परकी-जड़की क्रिया होती है वह मेरे हाथकी बात नहीं है। अज्ञानी 
'परवस्तुका चोर होता है। इसलिए जन्म-मरणके दुःख भोगता है। जगतमें 
चोर दण्डित होता है, वैसे ही शरीरदि परको अपना माननेवाला अथवा 

शरीरकी क्रिया आत्माकों सहायक या लाभदायक होती है-ऐसा 

माननेवालेको जन्म-मरणके दुःख भोगना पड़ते हैं। 

COS 
Shri Digambar Jain Swadhyay Mandir Trust, Songadh - 364250



शी हिजंत्र ऐन स्वाध्यायमंधिर gee, zotoi2 - 3¢%2u0 

£ SS 

(=. 59 

प्रवचन- ६७ 

फाल्युन शुक्ला-9, शनिवार दि० १४-२-५३ 

  

  

  

  

  

  

  

  

  
संसारमें परवस्तुका ग्रहण करने पर जेलमें जाना पड़ता है, वैसे ही 

ज्ञानानन्दस्वभावी निज आत्माकी दृष्टि छोड़कर विकार जितना ही मैं हूँ- 

ऐसा माननेसे जन्म-मरणका दुःख भोगना पड़ता है। मैं शुद्ध चिदानन्द हूँ, 

विकार मेरा स्वरूप नहीं है,-ऐसा भेदज्ञान हो और शरीरादिमें अपनेपनकी 

पकड़ छूटे तो साहूकार कहा जाय, वैसे साहूकार नहीं कहा जा सकता। 
मैं शुद्ध चैतन्यका स्वामी हूँ, ऐसी दृष्टि हो तो साहूकार है, और परका 
स्वामित्व माने तो चोर है। स्वाश्रयसे ही लाभ होता है, इसप्रकार जो शुद्ध 
चैतन्यस्वभावकी दृष्टि नहीं करता, किन्तु विकार और संयोगकी दृष्टि करता 

है वह चोर है। जब अपनेमें विवेक करे कि रागादि परिणाम मैं नहीं हूँ, 
मैं तो शुद्ध चैतन्यस्वभावी Ste भेदज्ञान करे तो शाहपद धारण करके 
सुखी हो; बीतरागी परिणति द्वारा अपना घर स्थिर करना चाहिए। अपनी 

चिदानन्द लक्ष्मीकों मानता नहीं है और परको अपना मानता है वह अपना 
घर लुटाता है। शक्तिवान आत्मा है, उसको भजना-चिंतन करना कहते 
हैं। पुण्य-पापमें आत्माकी यथार्थ शक्ति नहीं है। शक्तिवान आत्माकी 
श्रद्धा, ज्ञान एवं स्थिरता करे तो मुक्ति हो। 

अनादिसे शुभाशुभ वृत्तियोंको अपनी वस्तु मान रहा था, इसलिए 

अस्थिरता होती थी। अपनेमें अस्थिरपदका प्रवेश है,-ऐसा मानकर 
ध्रुवस्वभावको अपना नहीं मानता यही विपरीत मान्यता है, पुण्यादि विकार 

करूँ तो मुझे शान्ति हो,-ऐसी मान्यता छोड़कर शुद्ध चिदानन्दकी दृष्टि 

करे तो मोक्षमहलमें पहुँचे । 

अपने स्वरूपके श्रद्धा, ज्ञान और स्मणता वह साक्षात्‌ मोक्षमार्ग है। 

आत्माकी केवलज्ञानदशाको शिवपद कहते हैं। वह अनुभवसे प्राप्त होता 

है। विकारसे या क्रियाकाण्डसे शिवपद नहीं मिलता। “क्रिया पर्यायकी 

फेरणी,'' स्वरूपकी अनुभवदशाकों पलटाया वह अनुभवकी क्रिया है। 

जो ज्ञानस्वरूप है उसका अनुभव त्रिभुवनमें सार है, अन्य कुछ 
सार नहीं है। पुण्यादि परिणाम शुभोपयोग हैं, आख्नवतत्त्व हैं, बंधका मार्ग 
हैं, वह मोक्षका मार्ग नहीं है। ज्ञायकस्वभावसन्मुख होकर जो वीतयगगदशा 
प्रगट करे वह अनुभव अनन्त कल्याणका कारण है। आत्मा बीतरागी 

शान्ति और केवलज्ञानादि महिमाका भण्डार है। शास्त्र पढ़े, चारों अनुयोग 

जाने, तथापि जिसकी तुलनामें न आए उस बोधका फल अनुभव है। 

बारह अंगकी पढ़ाईका फल अनुभव है। राग-द्वेष होता है वह विकार 
है, दुःख है। आत्मा शुद्ध चिदानन्द है ऐसा अनुभव करना वह भेदज्ञानका 

'फल है। अनुभव स्वस्सका रस है। आत्मा सिद्धस्वरूप है-ऐसी sachs 
करके sens weal wala we a ae wae है। “बसंतमालती'”' 
आदि दवाओंके रसमें कोई सार नहीं है। आत्मा चिदानन्द शुद्ध श्रुव 
आनन्दकन्द है, उसकी शक्तिका रस प्रगट होना ही सच्चा रस है। 

प्रश्न :-हमें तो आत्माके बाहर सबकुछ दिखाई देता है? 

समाधान :-वह सब अपनी पर्यायमें दिखता है, परन्तु पर्याय 

जितना आत्मा नहीं है। आत्मा तो पर्यायवान है, ज्ञानानन्दस्वभावी है, 

उसकी प्रतीति करके लीनता करना वह रस है। 

पुण्य-पापके भाव विकार हैं, उनसे रहित आत्माका अनुभव करना 
वह धर्म है। आत्मा त्रिकाल श्रुव सत्‌ है ऐसी दृष्टि और ज्ञानके बिना 
णगको व्यवहार भी नहीं कहा जाता। 

  अनुभव स्वसंवेदन है, आत्मा ज्ञानानन्द है, उसका वेदन स्वसंवेदन 
है, पुण्यका वेदन वह स्वसंवेदन नहीं है। 

लोगोंने यह बात सुनी नहीं है। जगतको यथार्थ तत्त्वकी खबर नहीं 
है। अज्ञानी शरीर, मन, वाणीकी क्रियाका कर्ता आत्माको मानता है। 

विकाररहित आत्माकी दृष्टि करना वह धर्म है, आत्माका स्वसंवेदन करना 

वह अनुभव है। मैं हूँ तो शरीर चलता है, मैं पर्की दयाका पालन कर 
सकता हूँ-ऐसा मानना वह अज्ञान है। रागके कारण कर्मकी पर्याय होती 

है-ऐसा माने वह अज्ञानी है । आत्माका स्वभाव नित्यानन्द है। शरीर, 
वाणी पर हैं, रागकी परिणति गौण है, आत्मा ज्ञानानन्द शुद्ध चिदानन्द है- 

ऐसी दृष्टिपूर्वक स्वका वेदन करना वह मुख्य है, उसे मोक्षमार्ग कहते हैं| 

अनुभव तृप्तिभाव है। आत्मा शुद्ध चिदानन्द है। उसकी दृष्टि करके 

मोक्षमार्ग प्रटणभ हो उससे शान्ति और तृप्ति होती है। खाने-पीनेके 

परिणामोंसे या पुण्य-पापसे तृप्ति नहीं है और अट्ठाईस मूलगुणोंके पालनसे 
भी तृप्ति नहीं है। आत्मा ज्ञायक चिदानन्द है, उसकी श्रद्धा और अनुभव 
करना वह तृप्तिभाव है। आत्मा शांत अनाकुल शक्तिका भण्डार है, वैसी 

ही पर्याय प्रगट होना वह तृप्तिभाव है। पुण्यमें तृप्ति नहीं है, विकारसे तृतति 
नहीं है। अनुभव स्वरस है, राग स्वस्स नहीं है। तथा अनुभव अखण्डपद 
सर्वस्व है, अभेद मूर्ति आत्मामें सर्वस्व है, रागमें सर्वस्व नहीं है। 
आत्माका अनुभव करना-स्मणता करना वह निजर्सका अनुभव है। 
आत्माकी ज्ञानानन्दशक्तिका व्यक्त होना वह अनुभव विमलरूप- 

निर्मलरूप है। शुभराग प्रगट करना वह निर्मलरूप नहीं है। आत्मा 
ज्ञायकस्वरूप है, उसको प्रगट करनेका साधन अनुभव है। निमित्त अथवा 

व्यवहार-साधनको यहाँ उड़ा दिया है। ज्ञानज्योति प्रगट करनेका कारण 

अनुभव है। 

  

अज्ञानीकों खबर नहीं है कि आत्मा परसे भिन्न है और परका 
उपकार करना चाहता है, परन्तु अपनेसे परमें कुछ नहीं होता। 
बाह्यदृष्टिवालेको अन्तर्मुख होनेका अवसर नहीं रहता। 

अनुभवके ससमें-सम्यग्दर्शनमें-मैं अखण्ड ज्ञानानन्द हूँ-ऐसी श्रद्धा 
एवं अनुभवमें उन अनन्त गुणोंका रस है। अनुभवमें अनन्त गुणोंका रस 

आता है। आत्माके अवलम्बनसे we होनेवाली निर्विकारीदशामें 
अनन्तगुणोंका रस आता है। अरिहंत, सिद्ध, आचार्य, उपाध्याय, साथु 

आदि किस साधन द्वारा हुए? वे सब अनुभवसे हुए हैं, होते हैं और 

होंगे। क्रियाकाण्डसे पाँच पद प्राप्त नहीं होते। ज्ञानानन्‍न्दके अवलम्बनसे 
शान्ति, वीतरागी दशा होने WE AI प्राप्त होता है। अर्हिंत और सिद्ध 

केवलज्ञानका अनुभव करते हैं, सच्चे आचार्यादे आत्माका अनुभव करते 
हैं। क्रियाकाण्डका अनुभव करें वे आचार्य नहीं है। आचार्यादिको राग 

होता है, परन्तु रागमें तन्‍्मयता नहीं होती। आत्माका अनुभव-आनन्द करें 
वह साधुपद है। 

जगतमें आत्माकी प्रतीतिवन्त सन्त तथा जो गुणवन्त कहलाते हैं वे 

आत्माका अनुभव करें। ज्ञानीकों भी दया, दानादिके परिणाम होते हैं, 
परन्तु वह आख्रव है, धर्म नहीं है-ऐसा जानो। बाह्य तप करें, अभिग्रह 
करें उनको गुणवन्त धर्मात्मा नहीं कहा है; जो आनन्दस्वभावकी खोज करे 
वह गुणवान सन्त हैं। मात्र क्रियाकाण्ड करनेवालोंको सन्त नहीं कहा 
जाता। समस्त जीवरशि स्वरूपका अनुभव करो, एक अनुभव ही मोक्षका 

मार्ग है। 

अखण्ड स्वभावकी दृष्टिपूर्वक लीनता करना ही विधि है। जिसके 

अंतरमें मिथ्यात्वकी ग्रन्थि छिद गई है तथा अल्पयग रहा है और बाह्ममें 

परिग्रह छूट गया है वे निर्ग्रथ मुनि हैं। अन्तर्शक्तिको सम्हालकर-नित्यकी 

दृष्टि करके-सामान्य स्वभावका अनुभव करके भगवान हुए हैं। लोगोंको 

मुर्दा देखकर SRI वैणग्य हो जाता है, परन्तु वर्तमान शरीर ही मृतक 
समान है। आत्मा अमृतसमान और शरीर मृतकसमान है। समयसारकी 
९६वीं गाथामें कहा है कि-अमृतसमान आत्मा मृतकसमान शरीस्में रुका 

है-मूच्छित हो गया है। उस मूर्च्छकों छोड़कर अन्तर्शक्तिका विश्वास 

लाकर निर्ग्रन्थ मुनि भगवान हुए हैं। आत्माकी दृढ़ प्रतीति करनेवाले मुनि 

भगवान हुए हैं। 

  

अब गृहस्थकी बात करते हैं। धर्मात्मा चक्रवर्ती बाह्य संयोगोंमें 

दृष्टिगोचर होने पर भी कभी-कभी आत्माका अनुभव करे हैं। स्त्री, 
महल-मकानादि आत्मासे पृथक्‌ हैं-ऐसी श्रद्धा करके आत्मानुभव करते 

हैं। धर्मात्मा समझते हैं कि शरीर, मन, वाणी पर हैं, विकार अपराध है, 

उससे रहित आत्मा शुद्ध चिदानंद है-ऐसी ग्रतीति होनेसे कभी-कभी 
अमृतका अनुभव करते हैं और मुनि तो बारम्बार अनुभव करते हैं। चौथे- 
पाँचवें गुणस्थानवाले वे मुक्तिके साधक हैं, क्योंकि उनको आत्माकी 

प्रतीति है। मिथ्यादृष्टि मुनि बाह्ममें क्रियाकाण्ड करता हो, परन्तु आत्माकी 

प्रतीति नहीं होनेसे वह संसारका साधक है। धर्मात्मा बालक हो, वृद्ध हो 
या मेंढ़क हो, परन्तु मैं तो ज्ञानानन्दस्वरूप हूँ, राग मैं नहीं हूँ--ऐसी प्रतीति 
होनेसे जब अनुभव करता है तब अंशतः सिद्धसमान आत्माका अनुभव 

करता है। सिद्धके समान पूर्ण अनुभव नहीं है, परन्तु सिद्धोंकी जातिका 
अनुभव है। अपने स्वभावमें स्थिर होता है तब आत्मतत्त्कका अनुभव 
करता है। धर्मात्मा आठ वर्षका राजकुमार अथवा राजकुमारी हो तो उसे 

भी आत्माका अनुभव होता है। एकदेश आनन्दकन्दका अनुभव हुआ 
इसलिए स्वरूपानुभवकी सर्वजाति पहिचान ली है। अहँत-सिद्ध आदिको 

ऐसा अनुभव होता है ऐसा जान लेता है। अनुभव पूज्य है। स्वयं शुद्ध 
आनन्दकन्द हैं ऐसी श्रद्धापूर्वक्त अनुभव पूज्य है। वही परम है, वही धर्म 
है। आत्माकी श्रद्धा, ज्ञान एवं स्मणता ही धर्म है। धर्म कहो या चारित्र 
कहो-एक ही हैं। वही जगतका सार है। आत्माका अनुभव भवसे पार 

करता है। अनुभव विकार रहित है। अनुभव भवसे पार लगाता है, 
महिमाको धारण करता है। ज्ञानानन्द आत्माकी दृष्टि करनेसे अनुभव होता 

है वह दोषोंका नाशक है। आत्माकी शक्तिमें ज्ञान और आनन्द भरे हैं। 
शक्तिकी व्यक्तिरूपी अनुभवसे चिदानन्दका सुधार होता है वही सच्चा 
सुधार है। 

देव, जिनेन्द्र, अरिहिंत, गणधर और मुनि आदि अनुभव करके 
निश्चयको ग्राप्त हुए हैं। आत्माकी रुचि करके आनन्द प्राप्त किया है। 
अरिहत और सिद्ध केवलज्ञानमें विराजते हैं। उनको नित्य आनन्दका 
अनुभव है। धाराप्रवाह आनन्द अनुभवते हैं। मैं रागरहित हूँ, अखण्ड हूँ, 

उसका स्वाद लिया है वे जगतमें धन्य हैं। अपने आत्माकी भावना करके 
अनुभव करते हैं उनको धन्य है। 

यह “अनुभव-प्रकाश' ग्रन्थ है। श्री दीपचन्दजी साधर्मी ज्ञानी 

श्रावक हो गए हैं उनकी रचना है। पहलेके श्रावक श्री रजमलजी पाण्डे, 

टोडस्मलजी, श्री जयचन्दजी, द्यानतरायनी आदि ज्ञानी थे। अनुभव 

निजज्ञानका दातार है, उसका अनुभव करके सन्तोंने सुख प्राप्त किया है। 
भव्यजीव निरुपम आत्माकी श्रद्धा करें। श्री दीपचन्दनी कहते हैं कि 
आत्मा स्वयं अविकार स्वरूप है, उसकी श्रद्धा करो। 

